
堯舜一般明日善等見　上皇于伯顏帖木兒營又明日

也先設筵宴請　上皇至其營餞行也先自彈琵琶妻妾

奉酒善等亦侍飲也先曰都御史坐　上皇曰大師著坐

便坐對曰雖居草野不敢失君臣禮也先顧羡曰中國好

禮數又明日伯顏亦設宴與　上皇餞行又各設宴與使

臣送行初八日　上皇駕起也先率衆頭目羅拜而別伯

顏率兵護送十一日至野狐嶺伯顏等慟哭曰皇帝去矣

何時復得相見良久始別去仍命頭目率五百騎送至京

下千户龔遂榮詔獄時　上皇已入塞　朝廷猶以虜情

多詐爲疑禮部連日會奏議奉迎禮未定遂榮與翰林學

士高穀言奉迎當從厚大意謂　上皇之出非遊畋無益

爲宗社計耳今都人一聞　駕旋無不喜躍則人心尙未

厭　上皇也今日奉迎禮當從厚　主上當避位懇辤而

後受命乃可不然恐千載史書難洗穀袖其書入朝以示

廷臣曰武夫尙知此禮況儒臣乎王直曰此禮失而求之

野耳胡濙欲封進庶見朝野同情以感動　上心都御史

王文止之陳循見之恚甚言遂榮非分請治其罪遂下錦

衣衛獄尋會赦得釋○十四日　上皇至懷來將抵居庸

禮部始得旨羣臣同禮部議迎復儀注兵部總戎議防變

方畧朝退多官集會議所王文忽厲聲曰來孰以爲來耶

--

黠虜豈誠眞彼不索金帛必索土地有許多事在孰以爲

來耶衆素畏文聞此皆相顧無復有言者胡濙獨具儀注

送內閣○十五日　上皇至唐家嶺遣使囘京詔諭避位

免羣臣迎十六日百官迎于安定門　上皇自東安門入

今　上迎拜　上皇答拜拜畢相抱持而哭各述授受之

意推讓良久乃送　上皇至南宮百官隨至南城請朝見

勑曰　先帝遺命祖宗鴻業付畀于朕深爲荷負之重朝

夕惶懼以圖法天去年秋醜虜傲虐背恩負德拘我信使

率衆臨邊有竊窺神器之意朕不得已親率六師往問其

罪不意天示譴罰被留虜中屢蒙　聖母上聖皇太后皇

帝賢弟篤念親親之恩數遣人迎取上賴天地大恩祖宗

洪福幸得還京爾文武羣臣欲請朝見重以眇躬辱國喪

師有玷宗廟又何顏見爾羣臣乎所請不允○大赦天下

○癸巳　上宴瓦刺使人于奉天門明日　上皇宴之南

宮乙未陞賞瓦刺使人有差

　〈劉定之曰　聖朝承平旣久釁孽潸滋內而奸臣播弄外而驕虜憑陵故己巳中秋之變亘古所無然尙賴天〉

　〈心默佑皇圖鞏固振威以遏其侮厚德以順其化故庚午中秋之變亦亘古所無幹旋乾坤撥亂反正何其神〉

　〈速也哉導然　聖神相繼千億萬年撫念前事豈不留心于制治保耶之良圖也耶〉

　〈王鏊曰　英廟北狩蒙塵虜人梅禍旋奉　駕歸此自占之所無也固國家國勢之強亦人事有以中其機會〉

　〈是時　郕王監國不欲急君邊人謝之曰中國有主矣虜人抱空質而負不義于天下所以汲泌懷歸盖合鄭〉

